Kopja Informali ta' Sentenza

QORTI TA' L-APPELL KRIMINALI
ONOR. IMHALLEF
DAVID SCICLUNA

Seduta tal-25 ta' Frar, 2015
Appell Kriminali Numru. 232/2014

II-Pulizija
V.

Philip Camilleri

I-Qorti:

1. Rat l-imputazzjonijiet migjuba mill-Pulizija Ezekuttiva kontra Philip
Camilleri, karta ta’ I-identita™ numru 701860(M), quddiem il-Qorti tal-
Magistrati (Malta) bhala Qorti ta’ Gudikatura Kriminali talli b’diversi atti
maghmulin minnu, ukoll jekk if Zminijiet differenti u li jiksru 1-istess
disposizzjoni tal-ligi u jkunu gew maghmula b’rizoluzzjoni wahda, bejn ix-xhur
ta’ Mejju 2013 sa Dicembru 2013, meta hekk ordnat minn xi Qorti jew marbut
b’kuntratt naqas li jaghti lil martu Maria Rosaria Camilleri u/jew lil uliedu s-
somma ffissata minn dik il-Qorti jew stipulata bil-kuntratt bhala manteniment
ghaliha u/jew ghall-ulied fi Zmien 15-il jum li fih skond dik I-ordni jew dak il-
kuntratt, ikollha tithallas dik is-somma;

2. Rat is-sentenza tal-Qorti tal-Magistrati (Malta) bhala Qorti ta’ Gudikatura
Kriminali moghtija fit-28 ta’ Mejju 2014 fejn dik il-Qorti, wara li rat I-artikoli
338(z) u 18 tal-Kapitolu 9 tal-Ligijiet ta’ Malta, sabet lill-istess Philip Camilleri
hati ta’ I-imputazzjoni dedotta kontra tieghu u kkundannatu ghall-piena ta’ tliet
xhur (3) prigunerija;

3. Rat ir-rikors tal-appell ta’ Philip Camilleri pprezentat fit-3 ta> Gunju 2014
fejn talab li din il-Qorti tirrevoka u thassar is-sentenza appellata u minflok
tapplika piena ta’ multa minima possibbli fil-konfront tieghu;

4. Rat l-atti kollha tal-kawza; rat il-fedina penali aggornata ta’ l-appellant
esebita mill-prosekuzzjoni b’ordni ta’ din il-Qorti; semghet ix-xiehda ta’ Maria
Rosaria Camilleri; rat is-sentenza moghtija mill-Qorti ta’ 1-Appell Civili
Superjuri fil-5 ta’ Dicembru 2014 fl-ismijiet Philip Camilleri vs Rose
Camilleri; ikkunsidrat:

5. L-aggravji ta’ 1-appellant huma s-segwenti:

“IIli 1-aggravju tal-esponenti huwa ¢ar u manifest, jirrigwarda 1-piena lilu
moghtija billi fil-fehma umli tieghu, 1-Ewwel Qorti ma kellhiex twassal ghall-
piena ta’ tliet (3) xhur detenzjoni hekk kif kontemplat fl-artikolu 338(z) tal-
Kodi¢i Kriminali izda kellha timponi piena ta’ multa biss partikolarment in vista
tac-cirkostanzi prevalenti aktar gabel spjegati.

“L-artikolu 338(z) tal-Kodi¢i Kriminali jiddisponi illi:

“¢(z) meta hekk ordnat minn xi gorti jew hekk marbut b’kuntratt jonqos li
jaghti lil xi persuna, is-somma ffissata minn dik il-gorti jew stipulata fil-
kuntratt bhala manteniment ghal dik il-persuna fi Zmien hmistax-il jum
minn dak il-jum li fih, skont dik I-ordni jew dak il-kuntratt, ikollha tithallas
dik is-somma:

““Izda, minkejja kull disposizzjoni ohra ta’ dan il-Kodi¢i, 1-azzjoni kriminali
ghal reat taht dan il-paragrafu taqa’ bi preskrizzjoni bl-gheluq ta’ sitt xhur:

““Izda wkoll meta I-hati jkun recidiv f’kontravvenzjoni taht dan il-paragrafu
I-hati jista’ jehel piena ta’ detenzjoni ta’ mhux izjed minn tliet xhur jew
multa ta’ mhux izjed minn mitejn euro jew prigunerija ghal Zzmien mhux
izjed minn xahrejn.””

“Huwa pacifiku li ‘s-sanzjoni, f’kaz ta’ sejbien ta’ htija taht l-artikolu 338(z),
ghandha tkun dik kontemplata ghar-reati ta’ natura kontravenzjonali w ghandha
tigi kalibrata skond il-gravita’, ripetizzjoni w ¢irkostanzi ohra tal-kaz minn wahda
ta’ piena ta’ detenzjoni ghal Zmien ta’ mhux izjed minn xahrejn skond 1-artikolu
7(2) u 12(1) tal-Kap. 9 (jew aktar f’kaz ta’ reat kontinwat) ghall-ingas piena li
hija dik ta’ ¢anfira u twiddiba (Art. 7(2) tal-Kap. 9).” — “II-Pulizija vs Mark
Bugeja”, deciza mill-Qorti tal-Appell Kriminali kif ippreseduta mill-Onor.

Imhallef Dr. David Scicluna, fit-2 ta’ Dicembru 2005, Appell Nru:193/2005 1i
jirrigwardja wkoll kaz dwar nuqqas ta’ hlas ta’ manteniment.

“Fil-fehma tal-esponenti [-Onorabbli Qorti tal-Ewwel Istanza ma kellha gatt
tapplika I-piena ta’ tliet (3) xhur detenzjoni ghan-nuqqas ta’ hlas ta’ manteniment
relattiv, hekk kif kontemplat fl-artikolu 338(z) tal-Kodic¢i Kriminali, aktar u aktar
meta l-ebda prova ma ngiebet quddiem 1-Onorabbli Qorti tal-Ewwel Istanza dwar
il-fedina penali tieghu.”

6. Dan I-appell huwa unikament dwar il-piena. Hu inkontestat illi I-manteniment
ghall-perijodu msemmi fi¢-¢itazzjoni ghadu ma thallasx. Fis-seduta ta’ 1-4 ta’
Frar 2015, pero’, xehdet Maria Rosaria Camilleri li galet li ma tridx tkompli
tipprocedi. Irid jinghad ukoll illi bis-sentenza precitata tal-Qorti ta’ I-Appell
Civili Superjuri, gie ordnat il-waqfien ta’ l-obbligu ta’ l-attur (l-appellant
odjern) li jissomministra manteniment lill-konvenuta (il-kwerelanti Maria
Rosaria Camilleri), evidentement b’effett mid-data ta’ dik is-sentenza. Fl-istess
sentenza, pero’, intgal fil-konsiderazzjonijiet taghha 1i 1-konvenuta kienet bdiet
tahdem full-time fit-3 ta’ Jannar 2007, u kien ghalhekk illi dik il-Qorti dde¢idiet
skond I-artikolu 54(9) tal-Kap. 16 tal-Ligijiet ta’ Malta.

7. Issa, stante illi 1-kontravvenzjoni in kwistjoni hija kontravvenzjoni kontra |-
ordni pubbliku, mhijiex rinunzjabbli. Fi¢-cirkostanzi, pero’, u partikolarment in
vista ta’ dak li xehdet il-kwerelanti, din il-Qorti hi tal-fehma illi ghandu jkun
hemm temperament fil-piena.

6. Ghal dawn il-motivi tiddeciedi billi tirriforma s-sentenza appellata fis-sens
illi tikkonfermaha in kwantu ghall-htija izda tirrevokaha in kwantu kkundannat
lill-appellant ghall-piena ta’ tliet xhur (3) prigunerija u minflok, bl-
applikazzjoni ta’ 1-artikolu 22 tal-Kap. 446 tal-Ligijiet ta’ Malta, tilliberah bil-
kondizzjoni li ma jaghmilx reat ichor sa zmien sena millum. Din il-Qorti fissret
lill-hati bi kliem li jiftichem sew li jekk jaghmel xi reat ichor matul il-perijodu
ta’ liberazzjoni kondizzjonata, huwa jkun jista’ jinghata sentenza ghar-reat
originali.

< Sentenza Finali >

